
12. ተስፋ አትቁረጥ 

ለምን ትተክዛለህ? ተስፋህን በእግዚአብሔር ላይ ጣል! 

ከመጽሐፍ ቅዱስዎ ይህንን ጥቅስ ያንብቡ  
ኢያ 1. 
የማስታወሻ ጥቅስዎን ይመልከቱ  
በምትሄድበት ሁሉ አምላክህ እግዚአብሔር ከአንተ ጋር ነውና ጽና፥ አይዞህ አትፍራ፥ አትደንግጥ ብዬ 
አላዘዝሁህምን?." ኢያ 1.9. 
 
በመቀጠል ስለዚህ ነገር ይነጋገሩ  
በቡድናችሁ ውስጥ ተስፋ የቆረጠ ሰው ይኖራልን፤ታማኝ ሁኑ ምክንያቱም እግዚአብሔር ለትሁታን 
ጸጋን ይሰጣልና፡፡እርስ በእርሳችሁ አገልግሉ 
 
አስቀድሞ መደረግ ያለበት ነገር  
እግዚአብሔር ተስፋ ወደ ቆረጡ ሰዎች እንዲመራህ በጸሎት ጠይቅ፤ከዛም የተስፋ አገልግሎት 
ስጣቸው፡፡ባገኘኸው መልስ መሰረት ትጸልይላቸው ዘንድ ጠይቃቸው፡፡ 
 
የተጻፈ የዲፕሎማ ስራ  
ስለ ተስፋ መቁረጥ የሚያስተምረውን ትምህርት ተመልከትና ዛሬ በህይወታችን የተስፋ መቁረጥ 
መንስኤዎች ከየት ስፍራ እንደሚነሱ የሚያብራራ ጽሁፍ በሁለት ገጽ ጻፍ፡፡ 
 
ይህንን ጥቅስ ቃል በቃል አሰላስል፤1 ጴጥ 5.6-11. 
 
እኔ ሁልጊዜ ጓደኛዬ ዮሀንስን አስታውሰዋለሁ፡፡አንድ ቀን ከአስከፊ የእጽ ተጠቃሚነቱ በሚስደንቅ ሁኔታ 
ከዳነ በኋላ በሚያምር አስደናቂ ድምጽ መዝ 42, 1, 2, 5 እና 6 ሊዘምር ተነሳ፡፡ 
 

"ነፍሴ ሆይ፥ ለምን ታዝኛለሽ? ለምንስ ታውኪኛለሽ? የፊቴን መድኃኒት አምላኬን አመሰግነው ዘንድ 
በእግዚአብሔር ታመኚ። ."  

 
ከዓመታት በኋላ ዮሀንስ ከመሪነቱ ጡረታ እንደወጣ ሰማሁ፤ተስፋ ቆርጦ ነበር፡፤ምን ተከስቶ ነው? 

ተስፋ ቆርጠሀልን? ብቻህን አይለህም! 

ተስፋ ማስቆረጥ ሰይጣን በጣም የሚወደው መሳሪያው ነው፤እሱ በሁሉም ዘመናት ይህንን መሳሪያውን 
የእግዚአብሔር ህዝብን ለመዋጋት ተጠቅሞበታል፡፡እነዚህ ሰዎች ያሉትን እስቲ ተመልከቱ 
 

 ሙሴ, በዘኡ11.15. 
 ኢያሱ, በኢያሱ 7.7. 
 በኤሊያስ፤ በ1 ነገ 19.4. 
 ኢዮብ, በኢዮ 10.1. 
 ዳዊት በመዝ 42.5 እና 43.5.  
 ኤርሚያስ፤በኤር 15.10. 
 ሁለቱ ደቀመዝሙር፤ በሉቃ 24.17.  

ስለዚህ ስለምን ትተክዛለህ? 

መበረታታት የተሻለ ብርታት ስናገኝ የሚመጣ ሲሆን ተስፋ መቁረት ደግሞ በተቃራኒው የሚሆን እና 
ብርታታችንን የሚሸረሽር ነገር ሲጋጥመን የሚሆን ነገር ነው፡፡እስቲ ከመጽሐፍ ቅዱስ ይህ ለምን ሊሆን 
እንደሚችል ጥቂት ምንያቶችን እንመልከት ~ 

የጉዞ አስቸጋሪነት  
በዘኡ 21.4 ህዝቡ ወደ ተስፋይቱ ምድር በሚያደርጉት ጉዞ በመንገዱ አስቸጋሪነት ተዳክመው እና  
ተስፋ ቆርጠው ነበር፡፡  

ያለፈው ዘመን ቆሻሻ  
በዘኡ 4.10 ህዝቡ ያለፈውን አላስፈላጊ ነገሮች እየተሻገረ መሄድ አልቻለም፡፡አሁን ላለነው ሰዎች እውነት 
ነው፤ያለፈው ልማዳችን እየመጣ ለውድቀታችን ምክንያት ይሆናል፡፡ 

ከጠላት የሚመጣ አሉታዊ ቃላት  
በዘኡ 4.11 የውስጥ ጠላቶች ተስፋ የሚያስቆርጥ አሉታዊ ቃላትን ይነግሯቸው ነበር፡፡ 

አይናችን ከኢየሱስ ላይ ተነስቶ፤ ወደ ዓለም ሲመለከት  
በመዝ 73.2-3 ጸሐፊው እንዲህ ብሎ ያስረዳል 
እኔ ግን እግሮቼ ሊሰናከሉ፥ አረማመዴም ሊወድቅ ትንሽ ቀረ። 
የኃጢአተኞችን ሰላም አይቼ በዓመፀኞች ቀንቼ ነበርና። በጣም አደገኛ ነው! 
 

ሚስጥራዊ ወይም አሳሳች መንገዶች  
በ2 ቆሮ 4.2, ነገር ግን የሚያሳፍረውን ስውር ነገር ጥለናልና በተንኮል አንመላለስም የእግዚአብሔርንም ቃል 
በውሸት አንቀላቅልም፤ እውነትን በመግለጥ ግን በእግዚአብሔር ፊት ለሰው ሕሊና ሁሉ ራሳችንን 
እናመሰግናለን።ጳውሎስ ሰዎች ከጀርባችን ኃላፊነት የጎደለው ነገር ሲያደርጉ ተስፋ እንደሚያስቆርጥ 
አውቆታል፡፡ 

የዚህ ዘመን አምላክ  
ሰይጣን ነው, በ2 ቆሮ 4.4, ተጠቅሷል፡፡ብርታን እና ጽናትን የሚሰጠው እግዚአብሔር ነው፡፡ሮሜ 
15.5,ይመልከቱ ስለዚህ ማን ተስፋ መቁረጥን እንደሚነዛ ታውቃላችሁ፡፡ 

የራስ ግዛት  
የእግዚአብሔር በረከት አያገኝም ሁልጊዜ ወደ ውድቀትና ተስፋ ወደመቁረጥ ያመራል፡፡ 2 ቆሮ 
4.5.ተመልከት፡፡ 

አካላዊ ድካም እና ዝለት  
በ2 ቆሮ 4.7 ጳውሎስ ነገር ግን የኃይሉ ታላቅነት ከእግዚአብሔር እንጂ ከእኛ እንዳይሆን ይህ መዝገብ በሸክላ 
ዕቃ ውስጥ አለን፤ምን ያህል ተሰባሪ እንደሆንን እና የእግዚአብሔር መዝገብ በውስጣችን ስላለ ምን ያህል 
ክብር የሞላበት እንደሆነ ይናገራል፡ ሸክላ ዕቃ በቀላሉ እንደሚሰበር አስታውሱ፤ያ እውነተኛው እና 
ከአቅሙ በላይ ከሰራ ቶሎ የሚሰበረው የእኛ ሰውነት እና አዕምሮ እውነተኛ መገለጫ ነው፡፡ 

የእግዚአብሔር ይዞታ  
ዋናውን ሸክላ ሰሪ እኛን ኢየሱስን እንመስል ዘንድ በስራ ላይ እንደሆነ እና ቅርጽ 
በማውጣት፤በመዘርጋት ሁልጊዜ እየሰራ እንደሆነ ከረሳን፤በእግዚአብሔር መስሪያ ስፍራ ውስጥ በእኛ 
ላይ በሚሆነው አንዳንድ ነገሮች ቶሎ ተስፋ እንቆርጣለን፤2ቆሮ 4.8-11 ተመልከት.  

ተስፋ መቆረጥን እንዴት እናሸንፋለን  
ሁልጊዜ ማድረግ የሚኖርባችሁ ተመሳሳይ ነገር የለም ምክንያቱም እንዳያችሁት የተስፋ መቁረጥ 
ምክንያቶች የተለያዩ ናቸው፡፡ነገር ግን ጥቂት ደረጃዎችን እንመልከት 

በሩ ላይ የቆሙትን ጭራቆች እወቅ  
ሁለቱ ወደ ተስፋይቱ ምድር የሚያስገባውን መግቢያ የሚጠብቁ ጭራቆች ዛሬም ፍርአትና ተስፋ 
መቁረጥ ናቸው፡፡ለነሱ የማስፈራራት ቃልና ዛቻ ትኩረት የምትሰጥ ከሆነ የተስፋ ቃልህን ለመውረስ 

ዝግ እንደሆነ ማወቅ አለብህ፡፡በወሳኝ ሰዓት ላይ እንደ ኢያሱ ጠንካራ እና የበረታህ መሆን 
አለብህ፤የእግዚአብሔር ጸጋ በሚሰጥህ ጉልበት ወደፊት ሂድ፡፡ኢያ 1.9. ተመልከት 

ምን እየተከናወነ እንደሆነ ተረዳ  
በ2 ቆሮ 4.16, ጳውሎስ እንዲህ ይላል ስለዚህም አንታክትም፥ ነገር ግን የውጭው ሰውነታችን ቢጠፋ እንኳ 
የውስጡ ሰውነታችን ዕለት ዕለት ይታደሳል። 

አሁን . . . በእግዚአብሔር ተስፋ አድርግ  
እምነትህ አነስተኛ እንኳን ቢሆን አሁንም በእግዚእብሔር መታመን ትችላለህ፤የእግዚእብሔር ሰላም 
ሰይጣንን ከእግርህ በታች ይጥለዋልና፡፡መዝ 42.5 እና ሮሜ 16.20.ተመልከት 

የሚያስፈልግህን ተናገር፤በጸሎት ጠይቅ  
በመክ 4.12 ሁለት ከአንድ እንደሚሻል፤የሚሰማህን ስሜት ለራስ ብቻ አትያዘው፤ለአንድ ሰው ንገረው 
እና በህብረት ጸልዩበት፤በተለይም ሰይጣንን እያሰራችሁ ጸልዩ፡፡ 

እግዚአብሔርን ተቀበል  
ልብህን ክፈት እና መንፈስ ቅዱስ የእግዚአብሔርን ማጽናት፤ማበረታታት፤ተስፋ፤ደስታ እና ሰላም ወደ 
አንተ በማምጣት ያገለግል ዘንድ ፍቀድለት፡፡ሮሜ 15.5 እና 13.  

ተፈጥሮአዊ መንስኤዎችን አግኝ  
ኤሊያስ በደከመና ተስፋ በቆረጠ ጊዜ እግዚአብሔር ስለ ትክክለኛ ምክንያቶች ከመነጋገሩ በፊት እና 
አዲስ ቃል፤አቅጣጫ እና አዲስ ተስፋ ከመስጠቱ በፊት ምግብ ላከለት እረፍትም ሰጠው፡፡1 ነገ 19.3-18.  

እግዚእብሔር የተስፋ ቃል ላይ ቁም  
ጴጥሮስ እንዲሁም፥ ጐበዞች ሆይ፥ ለሽማግሌዎች ተገዙ፤ ሁላችሁም እርስ በርሳችሁ እየተዋረዳችሁ ትሕትናን 
እንደ ልብስ ታጠቁ፥ እግዚአብሔር ትዕቢተኞችን ይቃወማልና፥ ለትሑታን ግን ጸጋን ይሰጣል። 
እንግዲህ በጊዜው ከፍ እንዲያደርጋችሁ ከኃይለኛው ከእግዚአብሔር እጅ በታች ራሳችሁን አዋርዱ፤ 
እርሱ ስለ እናንተ ያስባልና የሚያስጨንቃችሁን ሁሉ በእርሱ ላይ ጣሉት። 
በመጠን ኑሩ ንቁም፥ ባላጋራችሁ ዲያብሎስ የሚውጠውን ፈልጎ እንደሚያገሣ አንበሳ ይዞራልና፤ 
በዓለም ያሉት ወንድሞቻችሁ ያን መከራ በሙሉ እንዲቀበሉ እያወቃችሁ በእምነት ጸንታችሁ ተቃወሙት። 
በክርስቶስ ኢየሱስ ወደ ዘላለም ክብሩ የጠራችሁ የጸጋ ሁሉ አምላክ ለጥቂት ጊዜ መከራን ከተቀበላችሁ በኋላ 
ራሱ ፍጹማን ያደርጋችኋል ያጸናችሁማል ያበረታችሁማል። 
ለእርሱ ክብርና ኃይል እስከዘላለም ድረስ ይሁን፤ አሜን።"እያለ ይመክረናል 
1 ጴጥ 5.6-11.  

 
ለዓለም የሚደረግ የጸሎት ቤት  
ለኒጀር ጸልዩ 

Operation World page 419 
8,000,000 አፍሪከውያን የበረሃ ጎሳዎች, 90% ጠንካራ እና የተደራጁ ሙስሊሞች ናቸው 
0.38% ክርስቲያኖች ናቸው ነገር ግን፤ለወንጌል ክፍት ነው፤ 

ነገር ግን ቢያንስ 19 ያልተደረሱ ህዝቦች አሉ መድረስ ይችላሉ 

